
Notkun
Áður en barnið les textann 
Æskilegt er að barnið sé hvatt til að skoða myndirnar vel og 
velta fyrir sér sögunni út frá þeim. Þetta ættu kennari/foreldri 
og barn helst að gera saman. Neðst á blaðsíðunum eru 
spurningar sem styðjast má við.

Miðað er við að barnið hafi ekki lært alla bókstafina og er 
textinn því afar einfaldur en myndunum er ætlað að dýpka 
hann og gæða söguna lífi. Þá gefst einnig tækifæri til að kynna 
orð sem verða á vegi barnsins og auðvelda því lesturinn.

Á meðan lesið er 
Ef barnið er mjög hæglæst getur verið hvetjandi fyrir það að 
fullorðinn hefji lesturinn og lesi t.d. fyrstu blaðsíðuna, jafnvel 
aðra hverja blaðsíðu eða aðra hverja línu til að barnið gefist 
ekki upp og njóti þess að ljúka við að lesa bók.

Eftir lestur textans
Mikilvægt er að ræða betur það sem kom fram, spyrja 
spurninga úr textanum og ganga úr skugga um lesskilning. 
Þá getur verið skemmtilegt að fara í orðaleiki, finna tiltekin orð 
í bókinni, telja hvað þau koma oft fyrir, finna orð sem ríma, 
falleg orð, skrýtin orð, orð sem merkja það sama o.s.frv. 

Þessi bók er í 1. flokki sam kvæmt  
þyngd ar flokk un Menntamála stofn un ar.



Það var miki l  þoka.
Kútur sat á þúfu við kofann sinn.
Þá kom Þumalína.
– Hæ, Kútur, sagði Þumalína kát.
– Sæl, Þumalína, sagði Kútur  
og var ekki kátur.
– Oj, þoka, þoka, þoka, sagði hann. 
– En það er gaman í þoku,  
sagði Þumalína.

1Hvernig er veðrið? Hvernig líður Kúti í þokunni?  
En Þumalínu?



2
Hefur þú lent í þoku? Hvernig ætli fólki geti liðið í þoku? 

– Er gaman í þoku? sagði Kútur.
– Já, þú getur verið ósýni legur ef 
það er miki l  þoka, sagði Þumalína. 
– Þú segir það en ég vi l  ekki hafa 
þoku, sagði Kútur og var í fýlu.
– Komum og verum ósýni leg  
í þokunni, sagði Þumalína kát.
– Jæja þá, sagði Kútur fýlulega.



Kútur og Þumalína fóru út  
í  þokuna að fela sig.
– Hó, hó, ég sé þig ekki, Kútur.
– Hó, hó, ég sé þig ekki, Þumalína.
– Það er bara gaman að fela sig í 
þoku, sagði Kútur og var nú kátur.
– Já, er það ekki bara?  
sagði Þumalína. 

3Í hvernig skapi var Kútur? Hvað fóru Kútur og Þumalína  
að gera í þokunni? 



4 Hver kom úr þokunni? Hvernig leið Kúti og Þumalínu?

– HÓ, HÓ, HÓ, hér kem ég. 
Hér kem ég. HÓ, HÓ, HÓ. 
Þið hafið ekki séð mig áður.
Ég er Ári-Kári og ég er r isi.
Ég bý í þokunni. HÓ, HÓ, HÓ.
– Og nú er ég kominn. HÓ, HÓ.
– Æ, æ, æ, sagði Þumalína.
Ekki taka okkur, Ári-Kári.



5Hver vill fá að vera með krökkunum?  
Hvað merkir að vera kíminn? 

– Ekki éta okkur, sagði Kútur.
– Nei, nei, ég ét ykkur ekki. 
Ég vi l  bara fá að vera með  
og fela mig í þokunni.
Ég er góður, sagði Ári-Kári.
Og ég er l íka sætur, er það ekki?
– Jú, jú, þú ert bara sætur, sagði 
Þumalína kímin.



– Þú mátt vera með okkur,  
sögðu Kútur og Þumalína í kór.
Og Kútur, Þumalína og Ári-Kári 
léku sér vel saman. 
Fóru út og suður og gátu  
fal ið sig í þokunni bak við þúfur, 
hóla og hæðir.

En nú var sól in að koma  
og þokan að fara.
Ári-Kári fór með þokunni.

6 Hvar gátu þau falið sig? Hvernig líst þér á risann?



7Hvað varð um Ára-Kára? Hvers vegna fór hann? 
Þola risar sól?

– Það var gaman að fela sig  
í  þokunni með Ára-Kára,  
sagði Þumalína. 
– Já, mikið var það gaman,  
sagði Kútur. 
Ári-Kári er góður r isi. 
Hann tók okkur ekki  
og hann át okkur ekki.
Ári-Kári er vinur okkar.



8 Hvernig leið Kúti og Þumalínu eftir daginn? Hvar sofa þau? 
Hvað þýðir að vera lúinn?

Það var komin nótt. 
Kútur var lúinn þegar hann fór  
yf ir í  kofann sinn að sofa  
í  kojunni sinni góðu.

Þumalína var l íka lúin þegar hún
fór að sofa í rúminu sínu.
Rúmið hennar var yf ir rósa-beðinu 
við kofann sem Kútur átt i. 

